
EH Bildu Nafarroa talde parlamentarioari atxikitako foru parlamentari Javier Arza Porras jaunak, Legebiltzarreko Erregelamenduan ezartzen denaren babesean, honako galdera hau egiten dio Nafarroako Gobernuko Ogasuneko kontseilari José Luis Arasti Pérez jaunari, idatziz erantzun dezan:
Autonomia pertsonala sustatzeko eta mendetasun egoeran dauden pertsonak zaintzeko abenduaren 14ko 39/2006 Legeak honako hau ezartzen du zortzigarren xedapen gehigarrian:
"Arau-testuetan «minusbaliatuak» eta «minusbaliotasuna duten pertsonak» aipatzen direnean, «desgaitasuna duten pertsonak» aipatzen direla ulertuko da.
Orobat ezartzen du ezen, lege hori indarrean jartzen denetik aitzina, administrazio publikoek egindako arau-xedapenek «desgaitasuna duen pertsona» edo «desgaitasuna duten pertsonak» terminoak erabiliko dituztela pertsona horiek izendatzeko.
Hori da Zerga Bereziei buruzko abenduaren 30eko 20/1992 Foru Legearen kasua, 43.1.d artikuluan "minusbaliatu" terminoa erabiltzen baita.
Hori dela-eta, honako galdera hauek egiten dizkizugu, idatziz erantzuteko:
• Zer aurreikuspen darabil zure departamentuak lege hau berrikusteari begira, "minusbaliatu" hitzaren erabilera aldatu ahal izateko?
• Berrikuspen hori iristen den bitartean, nola ari da bermatzen zure departamentuaren dokumentazio eta jarduketa guztietan "desgaitasuna duten pertsonak" aipatzea, 20/1992 Foru Legean erabiltzen den "minusbaliatu" terminoa aipatu nahi denean?

